
HE MIHI &

Téra to waka te hoea ake e koe i te moana o te Waitemata kia
U mai ra ki te akau i Okahu.

Ki reira, ka mihi ake ai ki nga maunga here korero,

ki nga pari whakarongo tai,

ki nga awa tuku kiri o 6na manawhenua, ona mana a-iwi
taketake mai, tauiwi atu

E koro ma, e kui ma i te wahi ngaro, ko Tamaki Makaurau ta
koutou i whakarere iho ai,

ki nga reanga whakaheke, ki nga uri whakatupu — ki t6 iti, ki to rahi.
Tamaki — makau a te rau, murau a te tini, wenerau a te mano.
Kahore to rite i te ao.

To ahureinga titi rawa ki nga pimanawa o matou kua
whakakainga ki roto i a koe.

Kua noho mai koe hei toka herenga i 6 matou manako katoa.
Kua Ghia nei matou e koe ki te korowai o to atawhai,

ki te ahuru o to awhi,

ki te kuku rawa o t6 manawa.

He mea tdturu tonu whakairihia,

hei tahuhu mo te rangi e td iho nei,

hei whariki mo te papa e takoto ake nei.

Kia kopakina matou e koe ki raro i te whakamarumaru o au
Manaakitanga.

E te marae whakatutd puehu o te mano whaioio,

e rokohanga nei i nga muna, te huna tonu i 6 wharuarua
i nga hua e taea te hauhake i 6 mara kai,

i nga rawa e ahei te kekerihia i 6 pakoro.

Te mihia nei koe e matou.

Tamaki Makaurau, ko koe me to kotahi i te ao nei, noku te
maringanui kia mohio ki a koe,

kia miria e te kakara o te hau plangi e kawe nei i © rongo.

Ka whitiki nei au i taku hope ki nga pepeha o onamata, ki oku
tdmanako mo apopo

me oku whakaritenga kua tutuki mo te ra nei.

Tamaki Makaurau, tukuna to wairua kia rere.

